
གཅོ༹་སྤྱི་ བློན་པོ་ཀིས་ ལྡིལ་ལི་ན་ སྲིད་སྐྱོང་ གསར་པོ་ལོ་ གཅོ༹་སྤྱི་ བློན་པོ་ཀིས་ ལྡིལ་ལི་ན་ སྲིད་སྐྱོང་ གསར་པོ་ལོ་ 
མཇལ་བོ།མཇལ་བོ།

རྒྱལ་ས་ གསར་པོ་ ལྡིལ་ལི་ 
ཿ དབྱིན་ཟླ་ ༡༠་ ཆེ༹ས་ ༡༣་ 
གཅོ༹་སྤྱི་ བློན་པོ་ སྐུ་ཞབས་ 
པྲེ༹མ་སིང་ ཏ་མང་གིས་ འབྲས་
ལྗོངས་ཀྱི་ མི་སེར་ དང་ 
གཞུང་གི་ ངོས་ལས་ འབྲས་
ལྗོངས་ཀྱི་ སྲིད་སྐྱོང་ གསར་
པོ་ སྐུ་ཞབས་ དུ་ཤན་ཡཊ་ 
གོ་ཏམ་ མཆོ༹ག་ལོ་ རྒྱལ་ས་ 
གསར་པོ་ ལྡིལ་ལི་ན་ མཇལ་
སྡི་ ཁོང་ལོ་ འབྲས་ལྗོངས་

ཀྱི་ སྲིད་སྐྱོང་ གསར་པོའི་ 
ཁྲི་ བཞེངས་པོ་ དང་ ཁྱད་
ལེན་ གནང་བའི་ནང་ བཀྲ་
ཤིས་ བདེ་ལེགས་ དང་ བྱོན་
པ་ ལེགས་སོ་ གནང་བོ་ སྦད། 
མཇལ་བོའི་ ཤོར་ན་ གཅོ༹་
སྤྱི་ བློན་པོ་ དང་ སྲིད་སྐྱོང་ 
བར་ན་ མངའ་སྡེ་ འབྲས་
ལྗོངས་ཀྱི་ ཡར་རྒྱས་ གཅོ༹་ཆེ་
དྲགས་ འགྲུལ་པོ་ ས་གནས་ 
ཞིང་གཡོག་ དང་ མངའ་སྡེ་ 

གཅོ༹་སྤྱི་ བློན་པོ་ཀིས་  ཟུར་བཞུགས་ སྲིད་སྐྱོང་མཆོག་ལོ་ གཅོ༹་སྤྱི་ བློན་པོ་ཀིས་  ཟུར་བཞུགས་ སྲིད་སྐྱོང་མཆོག་ལོ་ 
མཇལ་བོ།མཇལ་བོ།

སྒང་ཏོག་ དབྱིན་ཟླ་༡༠  ཆེ༹ས་
༡༣ཿ གཅོ༹་སྤྱི་ བློན་པོ་ སྐུ་
ཞབས་ པྲེམ་སིང་ ཏ་མང་གིས་ 
ཆེ༹ས་༡༣་ཉིན་ཆེ༹་  འབྲས་
ལྗོངས་ཀྱི་ སྲིད་སྐྱོང་ རྙིང་
ཀོ་ ཡང་ལས་ནེ་ ཀེ་ར་ལམ་ 
མངའ་སྡེ་ཀི་ སྲིད་སྐྱོང་ གསར་
པོའི་ ཁྲི་ བཞེངས་མཁན་ སྐུ་
ཞབས་ ཨོམ་ པྲེ༹ར་ཀ༹ས་ མ་
ཐུར་ མཆོ༹ག་ལོ་ མཇལ་
སྡི་ མངའ་སྡེ་ འབྲས་ལྗོངས་

ན་ ཁོང་གི་ གཞུང་གི་ ངོས་
ལས་ བཀྲ་ཤིས་ བདེ་ལེགས་ 
དང་ ཐུགས་རྗེ༹་ཆེ་ ཕུལ་བོ་ 
སྦད།ཁོང་གི་ དབུ་འཁྱིག་ དང་ 
ལམ་སྟོན་ན་ མངའ་སྡེ་ འབྲས་
ལྗོངས་ཀྱི་ ཡར་རྒྱས་ བཏང་
ཤད་ན་ ཐུགས་འགན་ ཆེ་
དྲགས་ དང་ རོགས་རམ་ ཆེ་
དྲགས་ གནང་བའི་ན་ ཁོང་
ལོ་ གུས་ཞབས་ དང་ ཐུགས་
རྗེ་ཆེ་ ཕུལ་བོ་ ཨིན། འདེས་

ནམ་རྩེ་ རྗོ༹ང་ཁག་ན་ རིག་ཀོ་ སྲིང་བའི་ ལས་རིམ་ ནམ་རྩེ་ རྗོ༹ང་ཁག་ན་ རིག་ཀོ་ སྲིང་བའི་ ལས་རིམ་ 
གོ་སྒྲིགས།གོ་སྒྲིགས།

ནམ་རྩེ་ དབྱིན་ཟླ་ ༡༠ ཚེས་ 
༡༣ཿ རྗོང་ཁག་ བོ་ཅོ༹ སྲུང་
སྐྱོབ་ Unite (DCPU) ནམ་
རྩེ་ཀི་ གཟའ་ཚང་ དོན་བཞིན་ 
བལྟ་ཏོ་ཀི་ གེལ་ཆེན་ དང་ 
བལྟ་ཏོ་ དང་ སྲུང་སྐྱོབ་ཀི་ 
མཁོ་དགོན་ ཐོན་མཁན་ བོ་
ཙོ་ བུ་ བུམ་ཙུའི་ སྡོད་གནས་ 
དང་ སྲུང་སྐྱོབ་ཀི་ དོན་ཚན་ན་ 
གཙོ་བོ་ གཡོག་ རྐྱབས་མཁན་
ལོ་ སྒྲིང་ སྒྲིང་ ལྭེམ་ བཟོ་
བའི་ དོན་ཚན་ ལེན་སྡི་ བོ་
ཅོ༹་ བལྟ་ཏོ་ བྱ༹ས་སྟངས་ དང་ 

བོ་ཙོ་ ཚབ་ ལེན་བའི་ ཡང་

ལས་ནེ་ Adoption མཐུན་

ལམ་ན་ རིག་ཀོ་ སིང་བའི་ 

ལས་རིམ་ གཅིག་ མདང་ གོ་

སྒྲིགས་ རྐྱབས་པོ་ སྦད།ལས་

རིམ་ན་ ནམ་རྩེ་ རྗོ༹ང་ཁག་གི་ 

རྗོ༹ང་དཔོན་ ཨེས་ དི་ ཨེམ་ 

ནམ་རྩེ་, ཨེས་དི་ཨེམ་ ནམ་

ཐང་ དང་ གཞན་ འབྲེལ་བ་ 

ཡོད་པོའི་ ལེ་ལག་གི་ འགོ་

བྱེད་ཙུ་ དང་ ཐག་ཉི་ཀི་ ཁེབ་

སོང་བོ་ཙུ་ ཡོད་པོ་ སྦད།

གཙོ་སྤྱི་ བློན་པོ་ཀིས་ ཚོག་ཏྲ་ བསམ་སྡུང་ གཞུང་ སློབ་གཙོ་སྤྱི་ བློན་པོ་ཀིས་ ཚོག་ཏྲ་ བསམ་སྡུང་ གཞུང་ སློབ་
གྲྭའི་ གསེར་དོད་ ལས་རིམ་ ཐུགས་འགན་ བཞེས་པོ།གྲྭའི་ གསེར་དོད་ ལས་རིམ་ ཐུགས་འགན་ བཞེས་པོ།

སོ་རེང་ དབྱིན་ཟླ་ ༡༠ ཚེས་ 
༡༢ཿ གཙོ་སྤྱི་ བློན་པོ་ སྐུ་
ཞབས་ པྲེ༹མ་ སིང་ ཏ་མང་
གི་ སྔ་ནུབ་ སོ་རེང་ རྗོ༹ང་ཁག་
གི་ ཚོག་ཏྲ་ བསམ་སྡུང་ ཐག་
ཉི་ གཞུང་ འབྲིང་རིམ་ སློབ་
གྲྭའི་ གསེར་དོད་ ལས་རིམ་
ན་ ཐུགས་འགན་ བཞེས་པོ་ 
གནང་བོ་ སྦད།ལས་རིམ་ན་ 
ཁོང་ མཉམ་པོ་ ཤེས་རིག་ ལེ་
ལག་གི་ བློན་པོ་ སྐུ་ཞབས་ ར་
ཇུས་ འབོས་ཊེག་ ཡང་ ཡོད་
པོ་ སྦད།ལས་རིམ་ལོ་ བཟུང་
འབྲེལ་ གནང་བཞེས་ གཙོ་སྤྱི་ 
བློན་པོ་ སྐུ་ཞབས་ པྲེ༹མ་ སིང་ 

ཏ་མང་གིས་ རང་གི་ སློབ་གྲྭ་
ན་ སློབ་དཔོན་ རྐྱབས་པོའི་ 
དུས་ཚད་ ཉིན་ཙུ་ལོ་ དྲོན་སོང་ 
བྱ༹ས་བཞེས་ ཨོ་འདི་ དུས་
ཚད་ཀྱི་ ཉམས་མྱོང་ གཏམ་
ཙུ་ འབྲེལ་བ་ གནང་བོ་ སྦད། 
ཁོང་གི་ སློབ་གྲྭ་ གཞི་ གཏིང་
སྡི་ ལོ་འཁོར་ ༥༠ ལངས་པོའི་ 
གོ་སྐབས་ བཟང་པོ་ རྟེན་
འབྲེལ་ན་ སློབ་གྲྭའི་ གཟའ་
ཚང་ཙུ་ལོ་ བཀྲ་ཤིས་ བདེ་
ལེགས་ གནང་བའི་ མཉམ་
པོ་ སློབ་གྲྭའི་ ཡར་རྒྱས་ 
དང་ ཤེས་ཡོན་ ཡར་རྒྱས་
ལོ་ གཟིགས་ཏི་ དགའ་ཚུལ་ 

གཅོ༹་སྤྱི་ བློན་པོ་ཀིས་ རིམ་འབི་ ཆུ༹་རུད་ གནོད་རྐྱེན་ཀྱི་ གཅོ༹་སྤྱི་ བློན་པོ་ཀིས་ རིམ་འབི་ ཆུ༹་རུད་ གནོད་རྐྱེན་ཀྱི་ 
དཔྱད་ཞིབ་ གནང་བོ།དཔྱད་ཞིབ་ གནང་བོ།

རྒྱལ་ཞིང་ དབྱིན་ཟླ་ ༡༠་ 
ཆེ༹ས་ ༩ ཿ གཅོ༹་སྤྱི་ བློན་པོ་ སྐུ་
ཞབས་ པྲེ༹མ་སིང་ ཏ་མང་གིས་ 
ཆེ༹ས་ ༩ གཇའ་ པ་སངས་ 
ཉིན་ཆེ༹་ ཡུག་སམ་ བཀྲ་ཤིས་
སྡིངས་ འོས་ལྷོ་ ས་གནས་ 
ནང་ཆ༹ད་ རིམ་བའི་ ཆུ་རུད་ 
རྐྱབས་སྟི་ གནོད་རྐྱེན་ ཐོན་ 
ཡོད་པོའི་ ས་གནས་ཀྱི་ དཔྱད་
ཞིབ་ གནང་བོ་ སྦད། འདི་
ལས་ གནོད་རྐྱེན་ ཐོན་ ཡོད་
པོའི་ གཟའ་ཆ༹ང་ མི་སེར་ཅུ༹འི་ 
དོན་ལོ་ ཟོན་རྐྱོན་ རོགས་རམ་ 
དང་ ལོག་སྟི་ གཞི་ཆགས་ 
ཐབས་ཤེས་ཅུ༹འི་ གཟིགས་ཏོ་ 

གནང་བོ་ སྦད།དཔྱད་ཞིབ་ 
སྐབས་ན་ གཅོ༹་སྤྱི་ བློན་པོ་ཀི་ 
འགོ་ དང་པོ་ ཆུ་རུད་ རྐྱབས་
པོའི་ ས་གནས་ཅུ༹འི་ དཔྱད་
ཞིབ་ གནང་བོ་ སྦད། ཨོ་
འདི་ རྒྱབས་ལས་ གནོད་རྐྱོན་ 
ཐོན་ ཡོད་པོའི་ མི་སེར་ སྡོད་
གནས་ དབུས་ དང་ ཟོན་རྐྱོན་ 
རོགས་རམ་ ས་གནས་ འདི་
ལས་ ཆུ་རུད་ཀྱི་ གནོད་རྐྱོན་ 
ཐོན་མཁན་ གཟའ་ཆོ༹ང་ཅུ༹་ 
མཉམ་པོ་ གཏམ་ཅུ༹་ འབྲེལ་བ་ 
གནང་སྡི་ ཁོང་ཅུ༹འི་ འགྱུ་རང་ 
མཁོ་དགོས་ གན་ ཡོད་པོ་ ཨོ་
འདིའི་ དཔྱད་ཞིབ་ གནང་བོ་ 

གཅོ༹་སྤྱི་ བློན་པོའི་ གཅོ༹་འཇི༹ན་ན་ བློན་ཆོ༹གས་ཅུ༹འི་ གཅོ༹་སྤྱི་ བློན་པོའི་ གཅོ༹་འཇི༹ན་ན་ བློན་ཆོ༹གས་ཅུ༹འི་ 
ཆོ༹གས་འདུ།ཆོ༹གས་འདུ།

སྒང་ཏོག་ དབྱིན་ཟླ་ ༡༠་ ཆེ༹ས་ 
༡༢ཿ མངའ་སྡེ་ཀི་ གཅོ༹་སྤྱི་ 
བློན་པོ་ སྐུ་ཞབས་ པྲེ༹མ་སིང་ 
ཏ་མང་གིས་ གཅོ༹་འཇི༹ན་ན་ 
ཆེ༹ས་ ༡༢་ གཟའ་ ཟླ་བོ་ དྲོ་
པ་ མེན་ཏོག་ སྒང་ན་ གཅོ༹་ཆེ༹་
དྲགས་ བློན་པོ་ ལྷན་ཆོ༹གས་
ཅུ༹འི་ ཆོ༹གས་འདུ་ན་ རྒྱ་གར་
གྱི་ སྲིད་བློན་ སྐུ་ཞབས་ ན་
རན་དར་ མོ་དྷི་ མཆོག་གི་ 
སྤྱིར་བཏང་ མི་སེར་ ཞབས་
ཕྱི་ གནང་སྡི་ ལོ་འཁོར་ ༢༥་ 
ལངས་པོའི་ རྟེན་འབྲེལ་ 
ཤོར་ན་ ཁོང་ལོ་ བཀྲ་ཤིས་ 
བདེ་ལེགས་ དང་ ཐུགས་རྗེ་
ཆེ་ ཕུལ་བོ་ གནང་བོ་ སྦད། 
ཆོ༹གས་འདུ་ན་ གཅོ༹་སྤྱི་ བློན་
པོ་ དང་ ལྷན་ཆོ༹གས་ཅུ༹་ཀིས་ 
སྲིད་བློན མཆོག་གི་ ཆབ་
སྲིད་ ལམ་སྟོན་ལོ་ དགའ་

ཆུ༹ལ་ གནང་བཞིན་ རྒྱལ་ཁབ་ 

ཡར་རྒྱས་ ཆབ་སྲིད་ འཇི༹ན་

སྐྱོངས་ ངོས་ན་ དགའ་ཆུ༹ལ་ 

གནང་བོ་ སྦད། ལྷན་ཆོ༹གས་

ཀྱི་ སྲིད་བློན་ མཆོག་གི་  

འབྱ༹མ་བཅུ༹ག་ཀོའི་ གཅོ༹་ཆེ་

དྲགས་ གོམ་པོ་ sabka shat 

sabka vikas, sabka 

vishwas sabka prayes, 

Ek bharat Shrestha 

bharat བསམ་འཆར་ཅུ༹་ཀི་ 

རྒྱལ་ཁབ་ གཅིག་མཐུན་ རིག་

གཞུང་ གཅིག་མཐུན་ དང་ 

གཅིག་མཐུན་གྱི་ ལམ་སྟོན་ལོ་ 

སྒྲིང་སྒྲིང་ བཟོ་བའི་ མཉམ་

པོ་ རྒྱ་གར་ ཆི༹ག་འབྲེལ་ལོ་ 

རྒྱལ་ཡོངས་ཀྱི་ ཐམས་ཅད་

ལས་ སྟོབས་ཤུགས་ ཆེ་དྲགས་ 

བཟོ་ བཞག་ ཡོད་པོ་ སྦད།

ཡར་རྒྱས་ མཐུན་ལམ་ གལ་
ཆེ་དྲགས་ དོན་ཆ༹ན་ ངོས་ན་ 
གཏམ་ཅུ༹་ འབྲེལ་བ་ གནང་
བོ་ སྦད། སྲིད་སྐྱོང་ གསར་པོ་
ཀིས་ འབྲས་ལྗོངས་ཀྱི་ དོན་

ལོ་ འགྱུ་མཆ༹ན་ མེད་པོ་ ཡར་
རྒྱས་ དང་ ཡ་ཕར་ དོན་ལོ་ 
རང་གི་ གཅོ༹་ཆེ་དྲགས་ རོགས་
རམ་ དང་ ལམ་སྟོན་ཅུ༹་ གནང་
ཤད་ཀྱི་ རེ་བ་ གནང་བོ་ སྦད།

གཅོ༹་སྤྱི་ བློན་པོ་ཀིས་ ལྡིལ་ལི་ན་་་་་་་་་་་་་་གཅོ༹་སྤྱི་ བློན་པོ་ཀིས་ ལྡིལ་ལི་ན་་་་་་་་་་་་་་

གཅོ༹་སྤྱི་ བློན་པོ་ཀིས་  ཟུར་བཞུགས་་་་་་་་་་་་གཅོ༹་སྤྱི་ བློན་པོ་ཀིས་  ཟུར་བཞུགས་་་་་་་་་་་་

རང་ ཁོང་ལོ་ མ་འོངས་པོའི་ 
མི་ཚེ་ འཕྲོད་བསྟེན་ དྲངས་
དྲགས་ དང་ བདེ་སྐྱེད་ ཕུན་

སུམ་ ཚོགས་ཤད་ ཡོད་
པོ་ བཀྲ་ཤིས་ བདེ་ལེགས་ 
ཡང་ གནང་བོ་ སྦད།

གནང་བོ་ སྦད།ལས་རིམ་ན་ 

འབྲས་ལྗོངས་ གྱོས་ཚོགས་

ཁོང་གི་ སྐུ་ཚབ་ ཚོགས་གཙོ་ 

ལྕམ་ རཇ་ ཀུ་མ་རི་ ཐབ་པ་ 

གླ་པོ་ ལེ་ལག་གི་ བློན་པོ་ སྐུ་

ཞབས་ བྷིམ་ ཧང་ ལིབ་བུ་ 

ཟུར་བཞུགས་ བློན་པོ་ དང་ 

ཁྲིམས་ལྷན་ འཐུས་མི་ཙུ་ གཙོ་

སྤྱི་ བློན་པོའི་ རྒྱལ་སྲིད་ དྲུང་

ཡིག་ དང་ གཞན་ འཐུས་མི་ 

གལ་ཆེན་ཙུ་ ཡོད་པོ་ སྦད།

གཙོ་སྤྱི་ བློན་པོ་ཀིས་ ཚོག་ཏྲ་་་་་་་་་་་་་་གཙོ་སྤྱི་ བློན་པོ་ཀིས་ ཚོག་ཏྲ་་་་་་་་་་་་་་

གཅོ༹་སྤྱི་ བློན་པོ་ཀིས་ རིམ་འབི་་་་་་་་་་་་གཅོ༹་སྤྱི་ བློན་པོ་ཀིས་ རིམ་འབི་་་་་་་་་་་་

སྦད། དཔྱད་ཞིབ་ ལས་རིམ་ 
སྐབས་ན་ གཅོ༹་སྤྱི་ བློན་པོ་
ཀིས་ གནད་རྐྱེན་ ཐོན་ ཡོད་
པོའི་ གཟའ་ཆོ༹ང་ཅུ༹་ལོ་ གཅོ༹་
སྤྱི་ བློན་པོ་ ཟོན་སྐྱོར་ རོགས་
རམ་ དངུལ་ཁང་ལས་ དངུལ་ 
རོགས་རམ་ གནང་ཤད་ཀྱི་ 
ཁྱབ་བསྒྲགས་ གནང་བོ་ སྦད། 
༡. ཆུ་རུད་ཀྱི་ ཁྱིམ་ ཐམས་
ཅད་ ལག་རྐྱེན་ ཐོན་མཁན་ 
གཟའ་ཆ༹ང་ཅུ༹་ དངུལ་འབུམ་ 
ལྔ་རེ།༢. ཁྱིམ་ ཐབ་ཆ༹ང་ 
བཅུག་ཀོ་ ལག་རྐྱེན་ ཐོན་ནེ་ 
དངུལ་འབུམ་ གཉིས་རེ།༣. 
གནོད་རྐྱེན་ ཡང་ལས་ནེ་ ལག་
རྐྱེན་ ཕོག་མཁན་ གཟའ་ཆོ༹ང་

ཅུ༹་ལོ་ དངུལ་འབུམ་གཅིག་རེ་

།༤. འདི་ལས་ གནོད་རྐྱེན་ 

ཐོན་མཁན་ མི་ཅུ༹་ལོ་ དངུལ་ 

སྟོང་ཕྲག་ ལྔ་བཅུ་རེ་ གནང་

ཤད་ཀྱི་ ཁྱབ་བསྒྲགས་ གནང་

བོ་ སྦད། དྱཔད་ཞིབ་ ལས་

རིམ་ སྐབས་ན་ གཅོ༹་སྤྱི་ བློན་

པོ་ མཉམ་པོ་ ཡུག་སམ་ བཀྲ་

ཤིས་སྡིངས་ འོས་ལྷོའི་ ཁྲིམས་

ལྷན་ འཐུས་མི་ ཡང་ལས་ནེ་ 

བློན་པོ་ སྐུ་ཞབས་ ཆེ༹་རིང་ 

དོན་གྲུབ་ བྷོ་ཊི་ཡ་ རྗོ༹ང་དཔོན་ 

འབྲེལ་བ་ ཡོད་པོའི་ ལེ་ལག་ 

འགོ་བྱེད་ཅུ༹་ དང་ ཐག་ཉི་

ཀྱི་ མི་སེར་ཅུ༹་ ཡོད་པོ་ སྦད།


